
«Білімді болу - белгі, оны дұрыс қолдану - парасат» Әбу Насыр Әл-Фараби

2004 жылдың наурыз айынан шығады

ЖАҢА ОҚУ ЖЫЛЫ – ЖАҢА МҮМКІНДІКТЕР КЕЗЕҢІ

Жәңгір хан атындағы Батыс 
Қазақстан аграрлық-техникалық 
университетіне Қытай Халық 
Республикасының Тарим универси-
теті делегациясы ресми жұмыс сапа-
рымен келді. 

24 қыркүйекте университет тарапы-
нан гранттық келісімге қол қойылды. 
Жобаның үйлестірушісі (грант иегері) – 
Л.Н. Гумилев атындағы Еуразия ұлттық 
университеті.

Жобаның еуропалық серіктестері 
– Турин политехникалық университеті 
(Италия) және Әулие Климент Охридс-
кий атындағы София университеті (Бол-
гария). Сонымен қатар жобаға Қазақстан 
Республикасының Ғылым және жоғары 
білім министрлігі мен «Атамекен» 

Ұлттық кәсіпкерлер палатасы қатысады.
Жәңгір хан университетінің UNIFUND 

жобасына қатысуы қазақстандық 
және еуропалық университеттермен 
тәжірибе алмасуға, мақсатты қорларды 
қалыптастыру және басқарудың за-
манауи тәсілдерін зерделеуге, сон-
дай-ақ Қазақстанның жоғары білім 
беру жүйесінде эндаументтерді дамыту 
бойынша практикалық ұсынымдар мен 
тетіктерді әзірлеуге қатысуға мүмкіндік 
береді.

Жәңгір хан университеті халықаралық 
UNIFUND жобасына қосылды

Жәңгір хан университеті Еуропалық Одақтың Erasmus+ бағдарламасы 
аясындағы Қазақстанның жоғары оқу орындарының мақсатты қорларын (эн-
даументтерін) дамытуға бағытталған «University Endowment Fund Development 
in Kazakhstan» (UNIFUND) халықаралық жобасының қатысушысы атанды. 

БҚАТУ мен Тарим университеті 
ынтымақтастық аясын кеңейтуде

Делегацияны университеттің вице-пре-
зиденті Ван Чэнтао бастап келді. Кездесу 
барысында БҚАТУ ректоры Асқар Наме-
тов пен университет басшылығы қытайлық 
әріптестермен ынтымақтастықты одан әрі 
дамытудың перспективалық бағыттарын 
және бірлескен бастамаларды іске асыру 
мүмкіндіктерін талқылады.

Сапардың негізгі қорытындысына 
тоқталсақ:

- Ынтымақтастық туралы шарт-

ты ұзарту. Тараптар білім беру және 
ғылыми-зерттеу салаларындағы бір-
лескен жұмысты жалғастыруға мүдделі 
екендерін растады.

- Академиялық және ғылыми өзара 
іс-қимылды дамыту. Студенттер мен 
оқытушылардың академиялық алма-
суын кеңейту, бірлескен білім беру және 
ғылыми жобаларды іске асыру, сондай-ақ 
ортақ іс-шаралар өткізу мүмкіндіктері 
талқыланды.

- Қытай тілі орталығы. БҚАТУ ба-
засында қытай тілін оқыту және үйрету 
орталығын құру мүмкіндігі қарастырылды. 
Бұл бастама қазіргі уақытта талқылау және 
жоспарлау кезеңінде тұр әрі серіктестіктің 
перспективалық бағыттарының бірі ретін-
де қарастырылып жатыр.

- Практикалық өзара іс-қимыл. 
Тарим университетінің делегациясы 
БҚАТУ-дың зертханалық базасымен 
танысып, ғалымдармен және бейінді 
институттардың басшыларымен жүздесті. 
Кездесулер барысында тараптар бірлес-
кен ғылыми жобаларды іске асырудың 
перспективаларын айқындады.

Сапар соңында жоғары оқу орындары 
арасындағы өзара құрмет пен берік серік-
тестік қатынастардың нышаны ретінде 
естелік сыйлықтар табысталды.

Жәңгір хан университетінде open-air форматында І курс білім алушы-
ларын студенттер қатарына қабылдау кеші өтті.

Бұл кеш университет табалдырығын енді аттаған жастар үшін ерекше 
көңіл-күй мен жарқын сәттерге толы болды.

Биыл білім ордасына 1 627 студент оқуға түсті. Оның ішінде «ветерина-
рия», «дене шынықтыру мұғалімдерін даярлау», «электр техникасы және ав-
томаттандыру», «гидромелиорация» секілді мамандықтарды таңдағандардың 

Мыңнан астам жас студенттік 
өмірге қадам басты

Жәңгір хан университетінің Индус-
триалды-технологиялық институ-
тында І курс студенттерін студент-
химиктер қатарына салтанатты 
қабылдау кеші өтті. 

Кеш барысында студенттерге инсти-
тут ұстаздары мен жоғары курс студент-
тері ақжолтай тілектерін білдіріп, жаңа 
оқу жылында сәттілік пен кәсіби білім 
алуда табыс тіледі. Сондай-ақ І курс сту-
денттері студент-химик ретінде өз жауап-
кершілігін сезініп, салтанатты түрде ант 
қабылдады.

Сонымен бірге шарада студенттерге хи-
мия саласының маңызы мен болашағы ту-
ралы айтылып, таңдаған мамандықтарына 
деген қызығушылықтарын арттыруға 
бағытталған мазмұнды ой-пікірлер біл-
дірілді. Кеш соңында І курс студенттері-
не «химик» төсбелгісі табысталды.

– Бүгінгі іс-шараның негізгі мақсаты 
– І курс білім алушыларын «химиктер 
қатарына» қабылдап, олардың студент-
тік өмірге сәтті қадам басуына қолдау 
көрсету. Сонымен қатар студенттер-
ге таңдаған мамандығының маңызын 
түсіндіріп, химия ғылымына деген 
қызығушылығын арттыру, бірлік пен 
кәсіби орта қалыптастыру саналады. 
Биыл университетке «химиялық инже-
нерия және процестер» мамандығын 
таңдаған 62 студент оқуға түсті. Оның 
ішінде қырық студент бакалавриат, екі 
студент қысқартылған негізде, ал жиыр-

Химиктер қатары толықты

ма студент қашықтан оқу технологиясы 
бойынша білім алады. Студенттерге са-
палы білім алумен қатар, ғылыми-зерт-
теу жұмыстарына қатысуға, зертхана-
ларда тәжірибе жасауға, кәсіби жобалар 
орындауға, олимпиадалар мен ғылыми 
конференцияларға қатысуға, сондай-ақ 
спорттық, мәдени және шығармашылық 
бағыттарда өз қабілеттерін дамытуға 
мүмкіндік беріледі. Университеттің ре-
сми сайтында студенттерге арналған 
цифрлық университет, бос білім грант-
тары және студенттік өмір мүмкіндіктері 
де көрсетілген, – дейді «химиялық ин-
женерия және процестер» білім беру 
бағдарламасының аға оқытушысы Әлия 
Оразова.

Сонымен қатар маман дәл осы 
мамандықтың маңызына тоқталып, оның 
қоғам үшін қажеттілігі мен болашағына 
қатысты өз пікірін білдірді.

– Химиялық инженерия – теория-
ны практикамен ұштастыруды қажет 
ететін мамандық. Сондықтан студенттер 
химиялық зертханаларда тәжірибелік 
жұмыстар орындап, заманауи құрал-
жабдықтармен жұмыс істеуді, талдау 
жүргізуді, технологиялық процестер-
ді түсінуді және алынған нәтижелерді 
өңдеуді үйренеді. Сонымен бірге 
өндірістік тәжірибе арқылы нақты 
кәсіпорындардың жұмысымен танысуға 
мүмкіндік алады. Бүгінгі таңда хи-
мия өнеркәсібі – Қазақстанның өңдеу 

өнеркәсібіндегі маңызды бағыттардың 
бірі. 2025 жылы Қазақстанның хи-
мия өнеркәсібіндегі өндіріс көлемі 1,5 
трлн теңгеге жетіп, бір жылда 9,8%-
ға өскен. 2026 жылы аммиак селитра-
сы, полипропилен, күкірт қышқылы, 
каустикалық сода сияқты бірқатар 
өнімдер өндірісінің өсуі күтіліп отыр. 
Сондықтан химиялық технологияны, 
өндірістік процестерді және заманауи 
технологияларды меңгерген білікті хи-
мик-инженерлерге сұраныс сақталады. 
Қазіргі өндіріс үшін тек теориялық 
білімді ғана емес, технологиялық про-
цесті басқара алатын, зертханалық тал-
дау жүргізетін, өндірістің қауіпсіздігі мен 
сапасын қамтамасыз ететін инженерлер 
маңызды. Атап айтқанда, сұранысқа ие 
бағыттардың қатарында химик-техноло-
гтар, химиялық инженерлер, өндірістік 
зертхана мамандары, аналитик-химик-
тер, мұнай-химия және полимер техноло-
гиясы мамандары, материалдар мен жаңа 
технологиялар саласының мамандары, 
экологиялық және өндірістік қауіпсіздік 
мамандары бар. Бүгінгі химик – тек зер-
тханада тәжірибе жасайтын маман емес, 
өндірісті, технологияны, сапаны және 
инновацияны байланыстыратын инже-
нер. B060 бағдарламасының өзі химия, 
өңдеу өнеркәсібі, көмірсутек шикізатын 
өңдеу, полимерлер және ғылыми-зерттеу 
бағыттарымен байланысты, – деп сөзін 
түйіндеді Әлия Фрунзеқызы.

үлесі басым. Жалпы қазір университетте бес мыңнан астам студент білім 
алып жатыр.

Студенттер қатарына қабылданғандар арасында Ливия мен Гана мемлекет-
терінен келген жастар да бар.

Құрметті І курс студенттері! Жәңгір хан университетіне қош 
келдіңіздер! Студенттік өмірлеріңіз сәттілікке, жарқын жетістіктерге 
және игі бастамаларға толы болсын!

Бұл мамандықтардың әр-
қайсысының өзіндік ерекшелігі 
болғанымен, олардың барлығын 
біріктіретін ортақ құндылық 
– жан-жақты дамыған, жауап-
кершілігі мол, шығармашыл 
әрі бәсекеге қабілетті тұлға 
қалыптастыру.

«Дене шынықтыру және 
спорт» мамандығы студент-
терге спорттың теориялық не-
гіздерімен қатар, практикалық 
дағдыларды меңгеруге мүмкіндік 
береді. Болашақ дене шынық-
тыру мұғалімдері мен спорт 
саласының мамандары жаттығу 
әдістемесін, дене тәрбиесін 
ұйымдастыруды, спорттық іс-
шараларды өткізуді үйренеді.

Спорт – тек денені 

Спорт пен өнерді тоғыстырған орталық

Жәңгір хан атындағы Батыс 
Қазақстан аграрлық-техникалық 
университетінде жүзеге асып 
жатқан «6B07305 – Сәулет» 
білім беру бағдарламасы өңірге 
қажетті білікті сәулетшілерді 
даярлауға бағытталған. 
Бағдарламаның маңыздылығы 
Батыс Қазақстан облысындағы 
құрылыс қарқынының артуымен 
және заманауи қалалық ортаны 
қалыптастыратын мамандарға деген 
сұраныстың өсуімен айқындалып 
отыр.

Сәулет – ғимараттарды жобалаумен 
ғана шектелмейтін, адамның өмір сүру 
ортасын көркемдік, функционалдық және 
техникалық тұрғыдан ұйымдастыратын 
маңызды сала. Сондықтан сәулетші 
кеңістіктік ойлау, шығармашылық із-
деніс, инженерлік есеп және цифрлық 
технологияларды қатар меңгеруі қажет.

Жәңгір хан университетіндегі «Сәулет» 
білім беру бағдарламасы қазақ және орыс 
тілдерінде жүргізіледі. Оқу мерзімі – бес 
жыл, ал бағдарламаның жалпы көлемі 
300 академиялық кредитті құрайды. 
Білім алушылар шығармашылық емти-
хан нәтижесі бойынша қабылданады. 
«Сәулет» мамандығына қабылданған 
биылғы түлектер жалпы конкурс 
бойынша мемлекеттік, әлеуметтік 
жағдайларына байланысты БҚО 
әкімдігінің және университеттің грант-
тарын иеленіп оқуға түсті. 

Бағдарлама мазмұны сәулетші 

мамандығына қажетті классикалық 
және заманауи бағыттарды біріктіреді. 
Алғашқы курстарда студенттер компо-
зиция негіздерін, академиялық сурет 
пен кескіндемені, сәулет тарихын, сыз-
ба геометриясын және инженерлік гра-
фиканы меңгереді. Бұл пәндер олардың 
көркемдік талғамын, пропорцияны сезі-
нуін және кеңістіктік ойлау қабілетін 
қалыптастырады.

        Жоғары курстарда білім алушы-
лар сәулеттік жобалау, ғимараттар мен 
ғимараттардың типологиясы, сәулеттік-
құрылыс құрылымдары, құрылыс ма-
териалдары, сәулеттік физика және 
геодезиялық жұмыстар бойынша білім-
дерін тереңдетеді. Мамандандырылған 
жобалау пәндері аясында тұрғын 
үйлерді, қоғамдық ғимараттарды, мек-
тептер мен балабақшаларды және басқа 

да әлеуметтік нысандарды жобалау ерек-
шеліктері қарастырылады.

Бағдарламада цифрлық техно-
логияларға да ерекше көңіл бөлінген. 
Студенттер үшөлшемді модельдеу мен 
визуализацияны, компьютерлік және 
инженерлік модельдеуді, графикалық 
дизайн құралдарын, сондай-ақ BIM, 
VR және AR технологияларының 
мүмкіндіктерін үйренеді. Жасанды ин-
теллект негіздерінің оқытылуы болашақ 
мамандардың жаңа технологияларды 
жобалау үдерісінде тиімді қолдануына 
мүмкіндік береді.

Мұндай мамандарға деген қажеттілікті 
өңірдегі құрылыс көрсеткіштері 
де дәлелдейді. Ұлттық статистика 
бюросының мәліметінше, 2025 жылы 
Батыс Қазақстан облысында орындалған 
құрылыс жұмыстарының көлемі 383,7 

миллиард теңгеге жетті. Бұл 2024 жыл-
мен салыстырғанда 12,3 пайызға жоғары. 
Облыстың республикадағы құрылыс 
жұмыстарының жалпы көлеміндегі үлесі 
3,5 пайызды құрады.

Университет қабырғасында 
теориялық білім тәжірибелік жобалармен 
ұштастырылады. Студенттер курстық 
жұмыстар орындайды, сәулеттік макет-
тер әзірлейді, нысандардың жоспарла-
рын, қасбеттері мен қималарын сызады. 
Сонымен қатар кәсіби байқаулар мен 
көрмелерге қатысып, шығармашылық 
әлеуетін дамытуға мүмкіндік алады.

«Сәулет» білім беру бағдарламасының 
дамуы өңірдің кадрлық әлеуетін 
нығайтуға ықпал етеді. Болашақта 
түлектер жобалау ұйымдарында, сәулет 
және қала құрылысы бөлімдерінде, 
құрылыс компанияларында, дизайн сту-
дияларында еңбек етіп, жеке жобалау 
қызметін де жүзеге асыра алады.

Өңірдің құрылыс саласындағы қазіргі 
өсімі сәулетшілерге үлкен жауапкер-
шілік жүктейді. Сондықтан Жәңгір хан 
университетінің басты міндеттерінің бірі 
– туған өлкенің ерекшелігін түсінетін, 
тарихи мұраны құрметтейтін және зама-
науи технологияларды меңгерген кәсіби 
мамандар даярлау. Бүгінгі студенттердің 
жобалары ертең Батыс Қазақстанның 
сәулеттік келбетін қалыптастыратын 
нақты нысандарға айналуы мүмкін.

Зерек МҰХАМБЕТЖАН,
Индустриалды-технологиялық 
институттың аға оқытушысы, 

техника ғылымдарының магистрі

«Сәулет» мамандығы жаңа кезеңге 
қадам басты

шынықтыру құралы емес. Ол 
адамды тәртіпке, төзімділікке, 
табандылыққа және жеңіске 
ұмтылуға тәрбиелейді. 
Сондықтан бұл мамандықты 
таңдаған жастардың алдын-
да үлкен жауапкершілік тұр. 
Олар өздерінің білімі мен 
тәжірибесі арқылы өскелең 
ұрпақтың салауатты өмір сал-
тын қалыптастыруға үлес қоса 
алады.

«Бастапқы әскери дайындық 
және дене шынықтыру» бағыты 
жастардың бойында әскери-
патриоттық тәрбие, жауап-
кершілік, ұйымшылдық және 
отансүйгіштік қасиеттерді қа-
лыптастыруға бағытталған.

Бұл мамандықта білім ала-

тын студенттер тек теориялық 
білім алып қана қоймай, дене 
дайындығын жетілдіріп, түрлі 
практикалық дағдыларды 
меңгереді. Әскери тәртіп пен 
спорттық дайындықтың үйлесуі 
болашақ мамандардың төзімді, 
ширақ және кез келген жағдайда 
дұрыс шешім қабылдай ала-
тын тұлға болып қалыптасуына 
ықпал етеді.

Жастарға Отанды сүю, ел 
алдындағы жауапкершілікті 
сезіну, тәртіпті сақтау сияқты 
құндылықтарды дәріптеу 
– бүгінгі күннің маңызды 
міндеттерінің бірі. Осы тұрғыдан 
алғанда бұл мамандықтың 
тәрбиелік маңызы зор.

Кафедрадағы тағы бір ере-
кше бағыт – «визуалды өнер, 
көркем еңбек және графи-
ка» мамандығы. Бұл сала 
шығармашылық қабілеті 
жоғары, өнерге қызығушылық 
танытатын жастар үшін үлкен 
мүмкіндіктер береді. Сурет 
салу, композиция, графика және 

визуалды ойлау – студенттің 
эстетикалық талғамын ғана 
емес, оның ойлау қабілетін де 
дамытады. Шығармашылықпен 
айналысатын жас өз ойын бей-
нелер мен көркемдік шешімдер 
арқылы жеткізуді үйренеді.

Қазір визуалды ақпараттың 
маңызы артып отырған кезде 
графика мен бейнелеу өнерін 
меңгерген мамандарға да жаңа 
мүмкіндіктер ашылып жа-
тыр. Сондықтан бұл мамандық 

– дәстүрлі өнер мен заманауи 
шығармашылық бағыттарды 
байланыстыратын маңызды 
салалардың бірі.

Орталықта білім алатын 
студенттер оқу барысында тек 
кәсіби біліммен шектелмей, 
қоғамдық жұмыстарға, мәдени 
және спорттық іс-шараларға бел-
сенді араласуға мүмкіндік ала-
ды. Мұндай орта студенттердің 
өзара тәжірибе алмасуына, жаңа 
идеялар ұсынуына және өзіндік 
қабілеттерін көрсетуіне жол 
ашады.

Бүгінгі студент – ертеңгі 
маман, ұстаз, жаттықтырушы, 
шығармашылық иесі. Сондықтан 
оның кәсіби білімімен қатар, 
адамдық қасиеттерінің қалып-
тасуы да маңызды.

Талғат БЕГИЛОВ,
Гуманитарлық, спорттық 

және әскери дайындық 
факультеті, Гуманитарлық 

және спорттық пәндерді 
оқыту орталығының аға 

оқытушысы

Жас ұрпаққа сапалы білім беріп қана қоймай, оның 
бойындағы қабілетті шыңдау, рухын көтеру, шығармашылық 
ізденісіне жол ашу – жоғары білім беру саласының маңызды 
міндетінің бірі. Осы бағытта білім алушыларға жан-жақты 
мүмкіндік ұсынып отырған Гуманитарлық және спорттық 
пәндерді оқыту орталығының орны ерекше. Орталықта «дене 
шынықтыру және спорт», «бастапқы әскери дайындық және 
дене шынықтыру», «визуалды өнер, көркем еңбек және графи-
ка» мамандықтары бойынша болашақ мамандар даярланады.

Аталған жарыста U16, U19 және U23 жас санаттарындағы спортшылар бақ сына-
ды. Чемпионат бағдарламасындағы аралас командалық жарыста (Mixed Team) Жәңгір 
хан атындағы Батыс Қазақстан аграрлық-техникалық университетінің студенті Жа-
нерке Сағындық ІІ орынға ие болды. Сондай-ақ ол жеке біріншілік (Individual Event) 
бойынша жекелей санатта – ІІІ орын, жұптық санатта – ІІ орын, ал аралас санатта ІІІ 
орынға табан тіреді.

Айта өтелік, Жанерке Сағындық – «мұнай өндіру объектілерін пайдалану және 
қызмет көрсету» мамандығының ІІ курс студенті.

Батыс Қазақстан облысының бадминтон федерациясы хабарлағандай, халықаралық 
додаға өңір атынан үш спортшы қатысты. Командалық жарыс қорытындысы бойын-
ша Қазақстан құрамасы жоғары нәтиже көрсетті.

«Мұндай ірі жарыстар жас спортшылар үшін халықаралық тәжірибе жинақтап, 
шеберліктерін шыңдауға және өз қабілеттерін жоғары деңгейде сынауға мүмкіндік 
береді», – делінген БҚО Бадминтон федерациясының хабарламасында.

Жанерке Сағындық бадминтоннан Орталық 
Азия чемпионатында жүлдегер атанды

Жәңгір хан университетінде І курс сту-
денттері арасында «Сергек бол!» атауы-
мен спорттық-сауықтыру шарасы өтті. 

Дәстүрлі түрде өтетін шарада студенттер 
сегіз спорт түрі бойынша, яғни волейбол, 
шахмат, тоғызқұмалақ, баскетбол, үстел 
теннисі, футзал, арқан тарту, қол күресінен 
бақ сынады.

«Сұңқар» спорт клубы ұйымдастырған 
спорттық-сауықтыру шарасының мақсаты 
– дене шынықтыру және спорттың 
көмегімен салауатты өмір сүру салтын на-
сихаттау және Жәңгір хан университеті-
не қабылданған студенттер арасындағы 
достық қарым-қатынасты дамыту әрі 
облыстық, республикалық жарыстарға 
үздіктерді іріктеу, сондай-ақ бұқаралық 
спортты дамыту.

– Біз университетте өтетін осындай ша-
ралар арқылы спорттық шеберлікті жетіл-
діру топтарына студенттерді іріктейміз. 
Осы жарыстан кейін мықты студенттер 
анықталып, алдағы универсиада, студент-
тік лига секілді спорт жарыстарында бақ 
сынайды. Бүгінгі шараға бес жүзден ас-
там адам қатысты, – деді «Сұңқар» спорт 
клубының директоры Рауан Тұрдалиев.

Спорттық-сауықтыру шара-
сы студенттердің спортқа деген 
қызығушылығын арттырып, белсенді өмір 
салтын ұстануға мүмкіндік берді. Жарыс 
барысында өзара қолдау мен командалық 
рухтың маңызы айқын көрініп, үздік 
нәтиже көрсеткен студенттер алдағы 
спорттық жарыстарға қатысуға жолдама 
алды. Спорттың әр түрінен үздік нәтиже 
көрсеткен студенттер марапатталды.

Студенттер арасында спорттық бәсеке өтті

27 тамыз бен 2 қыркүйек аралығында Тәжікстан Республика-
сының Худжанд қаласында бадминтоннан Азияның аймақтық 
чемпионаты (Орталық Азия) өтті.


